
MOZZJONI GĦAL RIŻOLUZZJONI TAL-PARLAMENT EWROPEW

b’rakkomandazzjonijiet lill-Kummissjoni dwar qafas tal-UE għas-sitwazzjoni soċjali u 
professjonali tal-artisti u tal-ħaddiema fis-setturi kulturali u kreattivi
(2023/2051(INL))

Il-Parlament Ewropew,

– wara li kkunsidra l-Artikolu 225 tat-Trattat dwar l-Funzjonament tal-Unjoni Ewropea,

– wara li kkunsidra r-Rakkomandazzjoni tal-UNESCO dwar l-Istatus tal-Artist tas-27 ta 
Ottubru 1980,

– wara li kkunsidra d-Dikjarazzjoni ta’ Stuttgart tal-Kunsill Ewropew tad-19 ta’ Ġunju 
1983,

– wara li kkunsidra r-rapport mill-Grupp ta’ Ħidma tal-Metodu Miftuħ ta’ Koordinazzjoni 
(MMK) tal-esperti tal-Istati Membri dwar ‘L-istatus u l-kundizzjonijiet tax-xogħol tal-
artisti u tal-professjonisti kulturali u kreattivi ta’ XXX 2023 [li jmiss],

– wara li kkunsidra l komunikazzjoni tal-Kummissjoni tat-22 ta’ Mejju 2018 intitolata 
‘Aġenda Ewropea Ġdida għall-Kultura’.(COM(2018)0267),

– wara li kkunsidra r-rapport tal-Kummisjoni tat-29 ta’ Ġunju 2022 dwar il-Pjan ta’ 
Ħidma għall-Kultura 2019-2022 (COM(2022)0317),

– wara li kkunsidra l-komunikazzjoni tal-Kummisjoni tat-30 ta’ Settembru 2022 intitolata 
‘Linji gwida dwar l-applikazzjoni tal-liġi tal-kompetizzjoni tal-Unjoni għal ftehimiet 
kollettivi rigward il-kundizzjonijiet tax-xogħol ta’ persuni li jaħdmu għal rashom 
waħedhom’ (2022/C 374/02),

– wara li kkunsidra l-komunikazzjoni tal-Kummisjoni tal-4 ta’ Marzu 2021 intitolata ‘Il-
Pjan ta’ Azzjoni tal-Pilastru Ewropew tad-Drittijiet Soċjali’ (COM(2021)0102),

– wara li kkunsidra l-komunikazzjoni tal-Kummisjoni tal-25 ta’ Jannar 2023 intitolata 
‘Insaħħu d-djalogu soċjali fl-Unjoni Ewropea: nisfruttaw il-potenzjal kollu tiegħu biex 
niksbu tranżizzjonijiet ġusti’ (COM(2023) 40 final),

– wara li kkunsidra l-Artikoli 11, 12, 13, 15, 27, 28, 30 u 31 tal-Karta tad-Drittijiet 
Fundamentali tal-Unjoni Ewropea,

– wara li kkunsidra r-rakkomandazzjoni tal-Kunsill tat-8 ta’ Novembru 2019 dwar l-
aċċess għall-protezzjoni soċjali għall-ħaddiema u għall-persuni li jaħdmu għal rashom 
(2019/C 387/01),

– wara li kkunsidra r-Riżoluzzjoni tal-Kunsill tas-7 ta’ Diċembru 2022 dwar il-Pjan ta’ 
Ħidma tal-UE għall-Kultura 2023-2026 (2022/C 466/01), 

https://eur-lex.europa.eu/legal-content/MT/TXT/?uri=CELEX%3A52018DC0267
https://eur-lex.europa.eu/legal-content/MT/TXT/?uri=CELEX%3A52022DC0317

– wara li kkunsidra l-konklużjonijiet tal-Kunsill tat-18 ta’ Mejju 2021 dwar l-irkupru, ir-
reżiljenza u s-sostenibbiltà tas-setturi kulturali u kreattivi,

– wara li kkunsidra r-rakkomandazzjoni tal-Kunsill tat-22 ta’ Mejju 2018 dwar il-
kompetenzi ewlenin għat-tagħlim tul il-ħajja (2018/C 189/01),

– wara li kkunsidra d-Dikjarazzjoni ta’ Ruma tal-25 ta’ Marzu 2017, approvata mill-
mexxejja tas-27 Stat Membru u tal-Kunsill Ewropew, il-Parlament Ewropew u l-
Kummissjoni Ewropea,

– wara li kkunsidra r-riżoluzzjonijiet tiegħu tas-7 ta’ Ġunju 2007 dwar l-istatus soċjali tal-
artisti (2006/2249(INI)) u tal-20 ta’ Ottubru 2021 dwar is-sitwazzjoni tal-artisti u l-
irkupru kulturali fl-UE (2020/2261(INI)),

– wara li kkunsidra r-riżoluzzjonijiet tiegħu tas-17 ta’ Settembru 2020 dwar l-irkupru 
kulturali tal-Ewropa (2020/2708(RSP)),

– wara li kkunsidra r-riżoluzzjonijiet tiegħu tal-11 ta’ Diċembru 2018 dwar l-Aġenda 
Ewropea Ġdida għall-Kultura (2018/2091(INI))  u tal-14 ta’ Diċembru 2022 dwar l-
Implimentazzjoni tal-Aġenda Ewropea Ġdida għall-Kultura u l-Istrateġija tal-UE għar-
Relazzjonijiet Kulturali Internazzjonali (2022/2047(INI)),

– wara li kkunsidra r-riżoluzzjoni tiegħu tad-19 ta’ Mejju 2021 dwar l-intelliġenza 
artifiċjali fl-edukazzjoni, fil-kultura u fis-settur awdjoviżiv (2020/2017(INI)),

– wara li kkunsidra r-riżoluzzjoni tiegħu tal-24 ta’ Ġunju 2021 dwar ir-Rapport tal-2020 
tal-Kummissjoni dwar l-Istat tad-Dritt (2021/2025(INI)),

– wara li kkunsidra r-riżoluzzjoni tiegħu tat-23 ta’ Novembru 2021 dwar il-politika tal-UE 
dwar l-isport: valutazzjoni u toroq possibbli ’l quddiem (2021/2058(INI)),

– wara li kkunsidra r-riżoluzzjoni tiegħu tal-1 ta’ Ġunju 2023 dwar it-tisħiħ tad-djalogu 
soċjali (2023/2536(RSP)), 

– wara li kkunsidra r-riżoluzzjoni tiegħu tal-15 ta’ Marzu 2023 dwar is-Semestru 
Ewropew għall-koordinazzjoni tal-politika ekonomika: L-impjieg u l-prioritajiet soċjali 
għall-2023 (2022/2151(INI)),

– wara li kkunsidra r-riżoluzzjoni tiegħu tal-15 ta’ Diċembru 2022 dwar it-titjib tal-Qafas 
Finanzjarju Pluriennali 2021-2027: baġit tal-UE reżiljenti u adegwat għal sfidi ġodda 
(2022/2046(INI)),

– wara li kkunsidra r-riżoluzzjoni tiegħu tad-29 ta’ Marzu 2007 dwar il-futur tal-futbol 
professjonali fl-Ewropa (2006/2130(INI)),

– wara li kkunsidra r-riżoluzzjoni tiegħu tat-8 ta’ Mejju 2008 dwar il-White Paper dwar l-
Isport (2007/2261(INI)),

– wara li kkunsidra r-riżoluzzjoni tiegħu tat-2 ta’ Frar 2012 dwar id-Dimensjoni Ewropea 

https://oeil.secure.europarl.europa.eu/oeil/popups/ficheprocedure.do?lang=en&reference=2020/2261(INI)
https://oeil.secure.europarl.europa.eu/oeil/popups/ficheprocedure.do?lang=en&reference=2023/2536(RSP)

fl-Isport (2011/2087(INI)),

– wara li kkunsidra l-atti rilevanti tal-Unjoni fil-qasam tal-politika soċjali, bħad-
Direttiva 96/71/KE tal-Parlament Ewropew u tal-Kunsill tas-16 ta’ Diċembru 1996 
dwar l-impjieg ta’ ħaddiema fil-qafas ta’ prestazzjoni ta’ servizzi1, Regolament (KE) 
Nru 883/2004 tal-Parlament Ewropew u tal-Kunsill tad-29 ta’ April 2004 dwar il-
kordinazzjoni ta’ sistemi ta’ sigurtà soċjali2, Direttiva 2003/88/KE tal-Parlament 
Ewropew u tal-Kunsill tal-4 ta’ Novembru 2003 li tikkonċerna ċerti aspetti tal-
organizzazzjoni tal-ħin tax-xogħol3, u d-Direttiva (UE) 2019/1152 tal- Parlament 
Ewropew u tal-Kunsill tal-20 ta’ Ġunju 2019 dwar kondizzjonijiet tax-xogħol 
trasparenti u prevedibbli fl-Unjoni Ewropea4,

– wara li kkunsidra d-Deċiżjoni (UE) 2023/936 tal-Parlament Ewropew u tal-Kunsill tal-
11 ta’ Mejju 2023 dwar Sena Ewropea tal-Ħiliet5,

– wara li kkunsidra l-atti rilevanti tal-Unjoni fil-qasam tat-trattament ugwali bħad-
Direttiva 2006/54/KE tal-Parlament Ewropew u tal-Kunsill tal-5 ta’ Lulju 2006 li 
tikkonċerna it-trattament ugwali tal-irġiel u tan-nisa fl-impjiegi u fix-xogħol6, li tinkludi 
wkoll sistemi ta’ sigurtà soċjali, u d-Direttiva 2010/41/UE tal-Parlament Ewropew u tal-
Kunsill tas-7 ta’ Lulju 2010 dwar l-applikazzjoni tal-prinċipju ta’ trattament ugwali bejn 
l-irġiel u n-nisa li jeżerċitaw attività li fiha jaħdmu għal rashom u li tħassar id-Direttiva 
tal-Kunsill 86/613/KEE7,

– wara li kkunsidra r-Regolament (UE) 2021/818 tal-Parlament Ewropew u tal-Kunsill 
tal-20 ta’ Mejju 2021 li jistabbilixxi l-Programm Ewropa Kreattiva (2021 - 2027) 8,

– wara li kkunsidra r-Regolament (UE) 2021/1057 tal-Parlament Ewropew u tal-Kunsill 
tal-24 ta’ Ġunju 2021 li jistabbilixxi l-Fond Soċjali Ewropew Plus (FSE+) u li jħassar 
ir-Regolament (UE) Nru 1296/20139,

– wara li kkunsidra d-Deċiżjoni (UE) 2017/864 tal-Parlament Ewropew u tal-Kunsill tas-
17 ta’ Mejju 2017 dwar Sena Ewropea tal-Wirt Kulturali (2018)10,

– wara li kkunsidra l-Ftehimiet Qafas tas-Sħab Soċjali Ewropej dwar it-Telexogħol 
(2002) u d-Diġitalizzazzjoni (2020),

– wara li kkunsidra l-Konvenzjoni tal-UNESCO tal-2005 dwar il-Protezzjoni u l-
Promozzjoni tad-Diversità tal-Espressjonijiet Kulturali,

1 ĠU Edizzjoni Speċjali bil-Malti: Kapitolu 5 Vol. 2, p. 431.
2 ĠU Edizzjoni Speċjali bil-Malti: Kapitolu 5 Vol. 5, p. 72.
3 ĠU Edizzjoni Speċjali bil-Malti: Kapitolu 5 Vol. 4, p. 381.
4 ĠU L 186, 11.7.2019, p. 105.
5 ĠU L 125, 11.5.2023, p. 1.
6 ĠU L 204, 26.7.2006, p. 23.
7 ĠU L 180, 15.7.2010, p. 1.
8 ĠU L 189, 28.5.2021, p. 34, rettifika fil-ĠU 2022, L 166, p. 196.
9 ĠU L 231, 30.6.2021, p. 21, rettifika fil-ĠU 2021, L 421, p. 175.
10 ĠU L 131, 20.5.2017, p. 1.

– wara li kkunsidra d-Dikjarazzjoni ta' Ruma tal-Ministri tal-Kultura tal-G20 tat-30 ta’ 
Lulju 2021,

– wara li kkunsidra l-Konvenzjonijiet u r-Rakkomandazzjonijiet rilevanti tal-ILO,

– wara li kkunsidra s-sentenza tal-Qorti tal-Ġustizzja tat-30 ta’ Marzu 2000 fil-Kawża C-
178/9711,

– wara li kkunsidra l-istudju kkummissjonat mill-Kummissjoni intitolat ‘Status u 
Kondizzjonijiet ta’ Ħidma ta’ Artisti u Professjonisti Kulturali u Kreattivi’, Network 
Ewropew ta’ Esperti dwar il-Kultura u l-Qasam Awdjoviżiv (EENCA) (2020)12,

– wara li kkunsidra r-rapport tal-Vuċijiet tal-Kultura ta’ Ġunju 2021 intitolat ‘Status u 
Kundizzjonijiet ta’ Ħidma ta’ Artisti u Professjonisti Kulturali u Kreattivi’13,

– wara li kkunsidra l-istudju tal-UNESCO intitolat ‘Kundizzjonijiet tal-kultura u tal-
ħidma għall-artisti: jimplimentaw ir-Rakkomandazzjoni tal-1980 li tikkonċernaa l-
Istatus tal-Artist’ (2019),

– wara li kkunsidra l-Valutazzjoni tal-Valur Miżjud Ewropew tal-xxx 2023 [li jmiss], 
intitolata ‘Qafas tal-UE għas-sitwazzjoni soċjali u professjonali tal-artisti u tal-
ħaddiema fis-setturi kulturali u kreattivi - Valutazzjoni tal-valur miżjud Ewropew’, u r-
rapport ta’ Mejju 2021, Ikkummissjonat mill-Parlament Ewropew intitolat ‘Is-
Sitwazzjoni tal-Artisti u l-Ħaddiema Kulturali u l-Irkupru Kulturali ta’ wara l-COVID-
19 fl-Unjoni Ewropea: Rakkomandazzjonijiet ta’ Politika’14,

– wara li kkunsidra l-Artikoli 6, 46, 153, 157, 165, 167 U 225 tat-Trattat dwar il-
Funzjonament tal-Unjoni Ewropea,

– wara li kkunsidra l-Artikoli 47 u 54 tar-Regoli tal-Proċedura tiegħu,

– wara li kkunsidra d-deliberazzjonijiet konġunti tal-Kumitat għall-Impjiegi u l-Affarijiet 
Soċjali u tal-Kumitat għall-Kultura u l-Edukazzjoni skont l-Artikolu 58 tar-Regoli ta’ 
Proċedura,

– wara li kkunsidra r-rapport tal-Kumitat għall-Impjiegi u l-Affarijiet Soċjali u tal-
Kumitat għall-Kultura u l-Edukazzjoni (A9-0000/2023),

A billi l-espressjonijiet u x-xogħlijiet kulturali u kreattivi ħafna drabi huma r-riżultat tal-
kontribuzzjonijiet essenzjali ta’ persuni li jaħdmu fis-setturi kulturali u kreattivi 
(‘professjonisti tas-CCS’) f’funzjonijiet, rwoli u kapaċitajiet differenti, li jvarjaw minn 
kontribut kreattiv għal appoġġ tekniku; billi l-eżistenza ta’ tali espressjonijiet u xogħlijiet 

11 Is-sentenza tal-Qorti tal-Ġustizzja tat-30 ta’ Marzu 2000, Barry Banks and Others vs Theatre royal de la 
Monnaie, Kawża C-178/97, ECLI:EU:T:1998:90.
12 https://ec.europa.eu/culture/news/study-artists-working-conditions-published
13 https://voicesofculture.eu/wp-content/uploads/2021/07/VoC-Brainstorming-Report-Working-Conditions-2.pdf 
14 https://www.europarl.europa.eu/RegData/etudes/BRIE/2021/652252/IPOL_BRI(2021)652252_EN.pdf 

https://eenca.com/eenca/assets/File/EENCA%20publications/Study%20on%20the%20status%20and%20working%20conditions%20of%20artists%20and%20creative%20professionals%20-%20Final%20report.pdf
https://eenca.com/eenca/assets/File/EENCA%20publications/Study%20on%20the%20status%20and%20working%20conditions%20of%20artists%20and%20creative%20professionals%20-%20Final%20report.pdf
https://voicesofculture.eu/wp-content/uploads/2021/07/VoC-Brainstorming-Report-Working-Conditions-2.pdf
https://www.europarl.europa.eu/RegData/etudes/BRIE/2021/652252/IPOL_BRI(2021)652252_EN.pdf

tiddependi, għalhekk, fuq jekk il-professjonisti kollha tas-CCS jirċivux rikonoxximent u 
appoġġ adegwati; 

B. billi, irrispettivament mir-rwol tagħhom jew l-istatus tagħhom bħala ħaddiem jew persuna 
li taħdem għal rasha, il-kundizzjonijiet tal-ħajja u tax-xogħol tal-professjonisti tas-CCS 
jistgħu jkunu kkaratterizzati minn prekarjetà u instabbiltà, bi dħul imprevedibbli, kuntratti 
fuq żmien qasir, sigurtà soċjali dgħajfa jew l-assenza tagħha, u nuqqas ta’ aċċess għall-
appoġġ għall-qgħad; billi l-firxa tal-kopertura tas-sigurtà soċjali tal-professjonisti tas-
CCS bejn il-pajjiżi, is-setturi u t-tipi ta’ xogħol fi ħdan is-setturi tvarja u tista’ twassal 
għal differenzi fil-kundizzjonijiet tal-ħajja u tax-xogħol; 

C. billi iktar mid-doppju tan-numru ta’ professjonisti tas-CCS jaħdmu għal rashom milli 
mill-popolazzjoni ġenerali (32 % meta mqabbel ma’ 14 %);

D. billi dawn l-arranġamenti tax-xogħol atipiċi, ħafna drabi interrotti minn perjodi sinifikanti 
ta’ ħin mhux remunerat mgħoddi fuq riċerka artistika jew fuq provi, jillimitaw b’mod 
sever l-aċċess effettiv tal-professjonisti tas-CCS għall-protezzjoni soċjali u l-aċċess 
tagħhom għal drittijiet rilevanti; billi, anke meta l-kopertura tkun disponibbli fuq bażi 
volontarja, il-professjonisti tas-CCS li jaħdmu għal rashom għandhom rata ta’ kopertura 
baxxa; 

E. billi s-sostenibbiltà tal-karriera fis-setturi kulturali u kreattivi hija mimlija sfidi u l-
prospetti tal-karriera għandhom it-tendenza li jmorru għall-agħar bl-età; 

F. billi l-professjonisti tas-CCS għandhom it-tendenza li jkollhom tfaddil baxx għall-irtirar 
bħala riżultat tan-natura atipika u xi kultant prekarja tax-xogħol tagħhom; 

G. billi l-prattiki limitati tan-negozjar kollettiv fis-setturi kulturali u kreattivi15 f’diversi Stati 
Membri jikkontribwixxu għal kwalità fqira tal-impjiegi, dħul baxx u aċċess limitat għall-
protezzjoni soċjali; 

H. billi l-fastidju sesswali fis-setturi kulturali u kreattivi huwa tliet darbiet ogħla16 milli fil-
forza tax-xogħol medja; 

I. billi m’hemm l-ebda status legali speċifiku f’għadd ta’ Stati Membri għal kwalunkwe 
kategorija ta’ professjonisti tas-CCS; billi għadd ta’ Stati Membri qegħdin fil-proċess li 
jaġġornaw il-qafas legali tagħhom sabiex jipproteġu d-drittijiet tal-professjonisti tas-CCS 
billi jqisu l-ispeċifiċitajiet tas-setturi kulturali u kreattivi; 

J. billi l-mobilità hija element importanti tal-attività artistika professjonali u tal-iżvilupp tal-
karriera u tikkontribwixxi biex jiżdied id-dħul u titnaqqas il-prekarjetà; billi l-artisti ta’ 
spiss jiċċaqilqu bejn l-Istati Membri; billi l-mobilità artistika tinvolvi sfidi speċifiċi, 
b’mod partikolari fir-rigward tal-protezzjoni soċjali u t-tassazzjoni, li jeħtieġu miżuri 
speċifiċi; 

15 Nota tal-Eurofound dwar ix-xejriet tal-impjiegi u l-kundizzjonijiet tax-xogħol fis-setturi kreattivi pprovduta 
fuq talba tar-rapporteurs, 29 ta’ Mejju 2023.
16 Nota tal-Eurofound dwar ix-xejriet tal-impjiegi u l-kundizzjonijiet tax-xogħol fis-setturi kreattivi pprovduta 
fuq talba tar-rapporteurs, 29 ta’ Mejju 2023.

Setturi kulturali u kreattivi: il-ġbir flimkien tal-popli tal-Ewropa

1. Iqis li l-arti, is-setturi kulturali u kreattivi usa’, id-divertiment u l-isports għandhom rwol 
fundamentali biex il-bniedem jiffjorixxi u fil-koeżjoni soċjali u l-ekonomija tal-Ewropa; 
jenfasizza li l-professjonisti tas-CCS huma essenzjali għall-proċess ta’ integrazzjoni 
Ewropea; 

‘Status tal-artist’

2. Jistieden lill-Istati Membri jagħmlu ħilithom biex jimplimentaw ir-Rakkomandazzjoni 
tal-UNESCO tal-1980 dwar l-Istatus tal-Artisti, li għaliha huma kollha firmatarji; 

3. Jinnota li l-esperti identifikaw in-nuqqas ta’ definizzjoni ta’ professjonisti tas-CCS u ta’ 
status ta’ impjieg speċifiku17 bħala wieħed mill-fatturi ewlenin li jwasslu għal kopertura 
dgħajfa ta’protezzjoni soċjali tal-professjonisti tas-CCS; jitlob lill-Kummissjoni tiffaċilita 
r-rikonoxximent fil-livell tal-Unjoni tas-sitwazzjoni speċifika tal-professjonisti tas-CCS, 
bil-għan li tiġi żgurata, minn naħa waħda, l-applikazzjoni bla xkiel tal-kundizzjonijiet 
marbuta mal-istatus tagħhom, għal dawk li għandhom tali status skont il-liġi nazzjonali; 
u li tinkiseb konverġenza u li tittejjeb, min-naħa l-oħra, is-sitwazzjoni għal dawk li 
mhumiex koperti minn tali status, filwaqt li jiġi promoss ix-xogħol transnazzjonali fl-
Ewropa;

4. Iħeġġeġ lill-Istati Membri li għadhom ma introduċewx status speċifiku għall-artisti u 
professjonisti oħra tas-CCS biex jagħmlu dan; jistieden lil dawk l-Istati Membri li 
għandhom ‘status ta’ artist’ fis-seħħ biex jimmonitorjaw l-adegwatezza tiegħu u 
jirreveduh fejn meħtieġ;

Aċċess għas-sigurtà soċjali u kundizzjonijiet tax-xogħol deċenti 

5. Jinsab imħasseb dwar is-sostenibbiltà tal-għajxien tal-professjonisti tas-CCS f’għadd ta’ 
Stati Membri; jemmen li azzjoni msaħħa fil-livell tal-Unjoni hija meħtieġa f’dak ir-
rigward, b’mod partikolari fir-rigward tal-professjonisti tas-CCS li jaħdmu għal rashom;

6. Iqis li, fid-dawl tax-xejriet tax-xogħol atipiċi fil-karrieri kulturali u kreattivi u l-isfidi 
komuni li jirriżultaw, fl-Unjoni kollha, fl-aċċess għall-protezzjoni soċjali għall-
professjonisti tas-CCS u fid-dawl tal-mobilità transfruntiera għolja tal-professjonisti tas-
CCS, att legali mmirat lejn il-livell tal-Unjoni huwa meħtieġ biex jiġi promoss l-aċċess 
għal sistemi ta’ protezzjoni soċjali komprensivi u adegwati għall-professjonisti kollha tas-
CCS;

Sfidi f’sitwazzjonijiet transkonfinali

7. Jirrikonoxxi l-isforzi biex tittejjeb il-koordinazzjoni soċjali madwar l-Unjoni; jenfasizza, 
madankollu, li l-professjonisti mobbli tas-CCS spiss jiffaċċjaw pagamenti multipli ta’ 
assigurazzjoni soċjali u tas-saħħa f’diversi Stati Membri, mingħajr ma jkunu jistgħu 
jibbenefikaw minnhom; jinnota li l-ostakli amministrattivi u fiskali għall-portabbiltà 

17 
https://eenca.com/eenca/assets/File/EENCA%20publications/Study%20on%20the%20status%20and%20workin
g%20conditions%20of%20artists%20and%20creative%20professionals%20-%20Final%20report.pdf

transfruntiera tad-drittijiet tas-sigurtà soċjali u l-ħlas doppju tal-kontribuzzjonijiet soċjali 
huma wħud mill-iktar sfidi prevalenti li jiltaqgħu magħhom il-professjonisti tas-CCS li 
jaħdmu barra mill-pajjiż, ħafna drabi minħabba differenzi bejn l-Istati Membri fl-
interpretazzjoni tal-liġi tax-xogħol; jitlob approċċ madwar l-Unjoni kollha għall-
professjonisti tas-CCS li jaħdmu f’diversi pajjiżi biex jibbenefikaw mill-protezzjoni 
soċjali hekk kif jitħallsu l-kontribuzzjonijiet soċjali;

8. Iħeġġeġ lill-Istati Membri jistabbilixxu punti ġodda ta’ informazzjoni dwar il-mobilità 
jew isaħħu dawk eżistenti; 

Remunerazzjoni, prattiki u finanzjamenti ġusti

9. Jinsab imħasseb dwar il-fatt li s-setturi kulturali u kreattivi huma kkunsidrati bħala setturi 
b’pagi baxxi, bi 38 % tal-professjonisti tas-CCS fl-inqas tliet deċili tal-pagi18; ifakkar li 
l-ħaddiema kollha għandhom dritt għal pagi ġusti li jipprovdu standard tal-għajxien 
deċenti u jilqa’ l-adozzjoni reċenti tad-Direttiva (UE) 2022/2041 tal-Parlament Ewropew 
u tal-Kunsill19; jistieden lill-Istati Membri jittrasponu dik id-Direttiva malajr, 
b’kunsiderazzjoni partikolari għas-setturi kulturali u kreattivi; 

10. Ifakkar fl-importanza tad-drittijiet tal-awtur u tad-drittijiet relatati fis-setturi kulturali u 
kreattivi u li jiġu implimentati kif suppost, filwaqt li jiġi żgurat li kull tip ta’ detentur tad-
dritt ikun remunerat b’mod ġust; 

11. Jinsab imħasseb dwar prattiki abbużivi u koerċittivi li jistgħu jirriżultaw f’relazzjonijiet 
kuntrattwali inġusti għall-professjonisti tas-CCS; jiġbed l-attenzjoni għal kwistjonijiet 
relatati b’mod iktar speċifiku mal-kuntratti ta’ ‘akkwiżizzjoni’; jitlob lill-Kummissjoni 
tivvaluta u timmonitorja mill-qrib is-sitwazzjoni f’dak ir-rigward;

12. Jistieden lill-Istati Membri u lis-sħab soċjali jimpenjaw ruħhom għall-prevenzjoni tax-
xogħol mhux iddikjarat u l-qerda ta’ prattiki ta’ impjieg indipendenti falzi fis-setturi 
kulturali u kreattivi, inkluż billi jsaħħu l-azzjoni tal-awtoritajiet tal-infurzar tax-xogħol;

13. Iqis li proġetti ffinanzjati mill-Unjoni fis-setturi kulturali u kreattivi, bħall-Ewropa 
Kreattiva, għandhom jikkonformaw ma’ sett ta’ prinċipji u prattiki ta’ xogħol ġust għal 
kollaborazzjonijiet fis-setturi kulturali u kreattivi; jitlob lill-Kummissjoni tiżgura li ċ-
ċiklu li jmiss ta’ programmi tal-Unjoni fis-setturi kulturali u kreattivi jikkonforma ma’ 
tali prinċipji, f’konformità mal-Pilastru Ewropew tad-Drittijiet Soċjali, inkluż permezz 
tal-introduzzjoni ta’ kundizzjonalità soċjali;

14. Jemmen li finanzjament pubbliku sostenibbli huwa fundamentali biex tiġi żgurata 
ekosistema kulturali u kreattiva b’saħħitha; jitlob lill-Istati Membri jistabbilixxu mira tan 
nefqa minima ta’ 2 % tan-nefqa pubblika tal-gvern fis-setturi kulturali u kreattivi;

Ir-rwol tas-sħab soċjali u n-negozjar kollettiv 

18 Stħarriġ dwar il-Forza tax-Xogħol tal-Eurofound
19 Direttiva (UE) 2022/2041 tal-Parlament Ewropew u tal-Kunsill tad-19 ta’ Ottubru 2022 dwar pagi minimi 
adegwati fl-Unjoni Ewropea (ĠU L 275, 25.10.2022, p. 33).

15. Ifakkar li l-professjonisti tas-CCS għandhom il-libertà u d-dritt li jiffurmaw u jingħaqdu 
ma’ trade unions u organizzazzjonijiet professjonali biex jirrappreżentawhom u biex 
jipparteċipaw fil-formulazzjoni ta’ politiki kulturali u tal-impjiegi; jistieden lill-
Kummissjoni ssaħħaħ id-djalogu soċjali fil-livell tal-Unjoni, filwaqt li tiżgura li s-setturi 
kulturali u kreattivi kollha jkunu rappreżentati;

16. Jinnota li r-rati ta’ kopertura tan-negozjar kollettiv tal-Istati Membri fis-setturi kulturali u 
kreattivi jvarjaw b’mod sinifikanti; iqis li negozjar kollettiv b’saħħtu jikkontribwixxi 
b’mod deċiżiv biex jiżgura protezzjoni adegwata tal-paga minima u kundizzjonijiet tax-
xogħol tajbin; jistieden lill-Kummissjoni u lill-Istati Membri biex jiżguraw, bl-
involviment tas-sħab soċjali, ambjent favorevoli għan-negozjar kollettiv fis-setturi 
kulturali u kreattivi; 

17. Jilqa’ l-pubblikazzjoni mill-Kummissjoni tal-‘Linji Gwida dwar l-applikazzjoni tal-liġi 
tal-kompetizzjoni tal-UE għal ftehimiet kollettivi rigward il-kundizzjonijiet tax-xogħol 
ta' persuni li jaħdmu għal rashom individwalment’; jistieden lill-awtoritajiet nazzjonali 
tal-kompetizzjoni biex jiżguraw l-applikazzjoni effettiva tal-Linji Gwida; jistieden lill-
Kummissjoni timmonitorja l-applikazzjoni tal-Linji Gwida mill-awtoritajiet nazzjonali 
tal-kompetizzjoni sabiex tiżgura li dawn jiġu applikati b’mod konsistenti;

Edukazzjoni, opportunitajiet ta’ taħriġ u żvilupp tal-karriera 

18. Jinsab imħasseb dwar l-ispazju dejjem iktar limitat iddedikat għall-edukazzjoni artistika 
u l-isport fil-kurrikuli nazzjonali fl-edukazzjoni primarja u sekondarja; jinnota bi tħassib 
li l-ostakli finanzjarji spiss ifixklu l-aċċess għal edukazzjoni għolja fl-arti għaż-żgħażagħ 
li ġejjin minn sfond żvantaġġat; jistieden lill-Istati Membri jiżguraw aċċess ekwu għall-
edukazzjoni artistika, b’mod partikolari l-edukazzjoni għolja;

19. Jinsab imħasseb bin-nuqqas ta’ għarfien, u l-informazzjoni pprovduta lill-istudenti u lill-
gradwati żgħażagħ li jidħlu fis-suq tax-xogħol dwar il-prattiki u l-kundizzjonijiet tax-
xogħol, inkluż il-fehim tal-istatus tal-ħaddiem u dak tal-ħaddiem li jaħdem għal rasu; 

20. Jenfasizza li l-aċċess għaż-Żona Ewropea tal-Edukazzjoni huwa fundamentali għar-
riċerka artistika u l-iżvilupp tal-karriera tal-għalliema u tal-professjonisti żgħażagħ fis-
setturi kulturali u kreattivi; jistieden lill-Istati Membri jiżguraw li l-edukazzjoni tal-arti 
għolja tkun integrata bis-sħiħ fiż-Żona Ewropea tal-Edukazzjoni; iħeġġeġ lill-
Kummissjoni u lill-Istati Membri biex jaħdmu lejn ir-rikonoxximent reċiproku 
awtomatiku ta’ diplomi u kwalifiki oħra, eżiti tat-tagħlim u perjodi ta’ studju barra mill-
pajjiż;

21. Jinsab imħasseb dwar in-nuqqas ta’ sistemi ta’ appoġġ għat-tranżizzjoni bejn impjiegi fis-
seħħ għall-artisti u l-professjonisti tas-CCS li jeħtieġu taħriġ mill-ġdid; jistieden lill-Istati 
Membri jinvestu fi programmi ta’ żvilupp tal-ħiliet, edukazzjoni teknika u vokazzjonali, 
sistemi ta’ taħriġ tekniku u vokazzjonali u skemi ta’ tagħlim tul il-ħajja, li jippermettu lil 
dawk interessati jiżviluppaw ħiliet ġodda ġewwa jew barra s-setturi kulturali u kreattivi; 

Il-fastidju u d-diskriminazzjoni fuq il-post tax-xogħol fis-setturi kulturali u kreattivi

22. Jinnota li s-setturi kulturali u kreattivi juru rata ta’ dipendenza għolja ħafna mill-klijenti 
u espożizzjoni ogħla mill-medja għall-intimidazzjoni u d-diskriminazzjoni;

23. Jistieden lill-Istati Membri jirduppjaw l-isforzi tagħhom biex jeqirdu l-fastidju sesswali 
fis-setturi kulturali u kreattivi u biex jiżguraw post tax-xogħol sikur u b’saħħtu; jilqa’, 
f’dan ir-rigward, il-proposta tal-Kummissjoni għal direttiva dwar il-ġlieda kontra l-
vjolenza fuq in-nisa u l-vjolenza domestika, u jistenna bil-ħerqa li tiġi adottata malajr;

Libertà artistika

24. Jinsisti fuq il-ħtieġa li tiġi żgurata l-libertà tal-kreazzjoni artistika u l-espressjoni fl-
Ewropa kollha; itenni t-talba tiegħu lill-Kummissjoni biex tespandi, bħala parti mir-
rapporti dwar l-istat tad-dritt, il-kapitolu dwar il-monitoraġġ tal-libertà u l-pluraliżmu tal-
media biex ikopri l-aspetti kollha tal-libertà tal-espressjoni, inklużi l-libertajiet artistiċi u 
akkademiċi; 

Sfidi diġitali

25. Jinsab imħasseb dwar l-effetti taż-żieda fl-awtomatizzazzjoni, li joħolqu sfida partikolari 
għall-artisti u professjonisti oħra tas-CCS f’riskju li jitilfu l-impjieg tagħhom jew id-
drittijiet ta’ remunerazzjoni tagħhom jew li jsofru minn kundizzjonijiet tax-xogħol li qed 
jiddeterjoraw; jistieden lill-Kummissjoni tiżviluppa approċċ strateġiku proattiv fil-livell 
tal-Unjoni biex tantiċipa l-effetti fuq l-impjiegi; 

26. Itenni t-talba tiegħu lill-Kummissjoni biex tivvaluta l-isfidi maħluqa mill-kontenut 
iġġenerat mill-IA dwar is-setturi kulturali u kreattivi; 

Is-setturi tal-isport u tad-divertiment

27. Jemmen li s-settur tad-divertiment, inkluż is-settur tal-isports, iġib il-popli tal-Ewropa 
eqreb lejn xulxin permezz tal-esperjenzi ħajjin tal-kompetizzjonijiet tal-Unjoni u bil-
funzjoni koeżiva tal-isport għad-dilettanti;

28. Jenfasizza l-importanza ta’ kompetizzjonijiet u inizjattivi madwar l-Unjoni kollha li juru 
r-rikkezza u d-diversità tal-kultura Ewropea; jistieden lill-Kummissjoni tirrevedi u 
ssaħħaħ iktar il-kompetizzjonijiet jew l-inizjattivi organizzati esklussivament fi ħdan l-
Unjoni; 

Proposti għal miżuri tal-Unjoni

29. Jitlob li l-Kummissjoni tippreżenta, abbażi tal-Artikolu 153(2), punt (a), u l-Artikolu 352 
tat-Trattat dwar il-Funzjonament tal-Unjoni Ewropea, proposta waħda jew iktar għal 
deċiżjoni li tistabbilixxi qafas komprensiv tal-Unjoni għall-ġbir u l-pubblikazzjoni ta’ 
idata xierqa u biex l-kooperazzjoni u l-iskambju tal-aħjar prattiki bejn l-Istati Membri jiġu 
inkoraġġiti bil-ħsieb li jiġu fformulati standards ta’ kwalità f’oqsma rilevanti għall-
kundizzjonijiet tal-ħajja u tax-xogħol tal-artisti u professjonisti oħra tas-CCS, li jkopru 
kemm il-ħaddiema kif ukoll dawk li jaħdmu għal rashom, bil- parteċipazzjoni sħiħa tas-
sħab soċjali, wara r-rakkomandazzjonijiet stabbiliti fl-Anness ta’ dan; 

30. Iqis li kwalunkwe implikazzjoni finanzjarja tal-proposti mitluba għandha tkun koperta 
minn allokazzjonijiet baġitarji eżistenti; 

***



PE746.742v01-00 12/15 PR\1280867MT.docx

MT

31. Jagħti istruzzjonijiet lill-President tiegħu biex tgħaddi din ir-riżoluzzjoni u r-
rakkomandazzjonijiet li jakkumpanjawha lill-Kummissjoni u lill-Kunsill, kif ukoll lill-
Istati Membri.

ANNESS GĦALL-MOZZJONI GĦAL RIŻOLUZZJONI:
RAKKOMANDAZZJONIJIET DWAR IL-KONTENUT TAL-PROPOSTA MITLUBA

Rakkomandazzjoni 1: l-għan ġenerali tal-proposti

L-għan tal-proposti huwa li jiġi stabbilit qafas tal-Unjoni dwar is-sitwazzjoni soċjali u 
professjonali tal-artisti u professjonisti oħra fis-setturi kulturali u kreattivi (“professjonisti tas-
CCS”) (il-“Qafas”). Il-Qafas għandu jinkludi deċiżjoni waħda jew iktar li jistabbilixxu 
mekkaniżmu għal kooperazzjoni strutturata u l-iskambju tal-aħjar prattiki bejn l-Istati Membri 
bil-ħsieb li jiġu fformulati standards ta’ kwalità u jiġu riveduti l-iżviluppi rilevanti f’oqsma 
rilevanti għall-kundizzjonijiet tal-ħajja u tax-xogħol tal-professjonisti tas-CCS.

Rakkomandazzjoni 2: l-istabbiliment ta’ kriterji għar-rikonoxximent tal-professjonisti 
tas-CCS

L-istabbiliment ta’ kriterji għar-rikonoxximent tal-professjonisti tas-CCS għandu jiffaċilita r-
rikonoxximent fil-livell tal-Unjoni tas-sitwazzjoni speċifika tal-professjonisti tas-CCS. Dawk 
il-kriterji jkollhom l-għan li jiżguraw, minn naħa, l-applikazzjoni bla xkiel tal-kundizzjonijiet 
marbuta mal-istatus tal-professjonisti tas-CCS, għal dawk li għandhom tali status taħt id-dritt 
nazzjonali, u li jiksbu konverġenza u li jtejbu, min-naħa l-oħra, is-sitwazzjoni għal dawk li 
mhumiex koperti minn tali status, filwaqt li jippromwovu xogħol transnazzjonali fl-Ewropa.

Rakkomandazzjoni 3: l-ambitu tal-proposti

Il-Qafas għandu jkopri l-professjonisti kollha tas-CCS fil-funzjonijiet, ir-rwoli u l-kapaċitajiet 
differenti meħtieġa għar-realizzazzjoni ta’ espressjonijiet u xogħlijiet kulturali u kreattivi, 
irrispettivament mill-istatus tagħhom bħala ħaddiem jew persuna li taħdem għal rasha.

Il-Qafas għandu jiffoka fuq l-oqsma li ġejjin:

 l-istatus tal-professjonisti tas-CCS;
 l-iżvilupp ta’ miżuri biex jittejbu l-kundizzjonijiet tax-xogħol tal-professjonisti tas-

CCS, b’mod partikolari biex jiġu żgurati remunerazzjoni deċenti u prattiki tax-xogħol 
ġusti;

 l-aċċess effettiv tal-professjonisti tas-CCS għas-sigurtà soċjali u l-protezzjoni soċjali;
 it-titjib tar-rappreżentanza għal, u n-negozjar kollettiv tal-professjonisti tas-CCS, 

f’kooperazzjoni mas-sħab soċjali;
 il-faċilitazzjoni tal-koordinazzjoni u l-portabbiltà tad-drittijiet fost is-sistemi ta’ 

protezzjoni soċjali u tal-mobilità transkonfinali fis-setturi kulturali u kreattivi;
 l-integrazzjoni tal-edukazzjoni għolja tal-arti fiż-Żona Ewropea tal-Edukazzjoni, ir-

rikonoxximent reċiproku awtomatiku ta’ diplomi u kwalifiki oħra, eżiti ta’ tagħlim u 
perjodi ta’ studju barra l-pajjiż fis-setturi kulturali u kreattivi u l-iżvilupp ta’ 
opportunitajiet ta’ taħriġ u tal-iżvilupp tal-karriera u tranżizzjonijiet għall-
professjonisti tas-CCS;

 il-ġlieda kontra kull forma ta’ diskriminazzjoni u ta’ vjolenza abbażi tal-ġeneru u l-
promozzjoni tal-ugwaljanza bejn il-ġeneri fis-setturi kulturali u kreattivi;

 il-garanzija effettiva tal-libertà artistika bħala parti mill-kundizzjonijiet tax-xogħol 
għall-professjonisti tas-CCS.

Rakkomandazzjoni 4: l-għanijiet speċifiċi tal-proposti

L-għanijiet speċifiċi tal-Qafas għandhom ikunu, inter alia:

 li jtejjeb l-għarfien dwar il-kundizzjonijiet tal-ħajja u tax-xogħol tal-professjonisti tas-
CCS, inkluż fir-rigward tal-kawżi u d-differenzi reġjonali, permezz ta’ għodod 
ibbażati fuq l-evidenza, analiżi komparattiva u strumenti metodoloġiċi rilevanti għall-
ġbir tad-data li jibnu fuq ix-xogħol tal-atturi rilevanti; f’dak ir-rigward, huwa 
importanti li l-Istati Membri jiġbru u jippubblikaw regolarment data komprensiva u 
komparabbli dwar is-sitwazzjoni soċjali u professjonali tal-artisti u professjonisti oħra 
tas-CCS fl-Unjoni, inklużi l-kundizzjonijiet tax-xogħol, il-livelli ta’ remunerazzjoni, l-
aċċess għas-sigurtà soċjali u l-protezzjoni soċjali, ir-rappreżentazzjoni kollettiva u l-
kopertura minn ftehimiet kollettivi, l-espożizzjoni għal forom ta’ diskriminazzjoni u 
vjolenza abbażi tal-ġeneru, u l-ugwaljanza bejn il-ġeneru u l-libertà artistika; tali data 
għandha tkun diżaggregata skont il-ġeneru, l-età, id-diżabilità, l-istatus fl-impjieg u s-
settur speċifiku sa fejn ikun possibbli;

 li jitjieb il-fehim reċiproku ta’ sistemi u prattiki differenti biex jiġu ttrattati l-
kwistjonijiet identifikati, inklużi l-aspetti transkonfinali;

 li tiġi żviluppata analiżi tal-effettività ta’ miżuri ta’ politika differenti;
 li jiġu stabbiliti għodod għall-kondiviżjoni effiċjenti ta’ informazzjoni u esperjenzi, 

pereżempju bank ta’ għarfien ta’ prattiki u miżuri differenti meħuda;
 li jiġu żviluppati għodod, bħal linji gwida għall-applikazzjoni, manwali ta’ prattiki 

tajba u prinċipji kondiviżi, għat-titjib tas-sitwazzjoni fl-oqsma kollha koperti taħt l-
ambitu tiegħu u biex jiġu evalwati l-esperjenzi b’għodod rilevanti; 

 li jiġu ffaċilitati u appoġġjati forom differenti ta’ kooperazzjoni bejn l-Istati Membri 
billi jżidu l-kapaċità tagħhom, biex jiffaċilitaw il-mobilità transkonfinali u t-twettiq ta’ 
attivitajiet konġunti, u biex jevalwaw l-esperjenzi ta’ tali kooperazzjoni meħuda mill-
Istati Membri parteċipanti;

 li tiġi żviluppata u, fejn xieraq, tittejjeb il-kapaċità ta’ taħriġ għall-awtoritajiet rilevanti 
u biex jiġi żviluppat qafas għat-twettiq ta’ taħriġ konġunt, inkluż bl-involviment tas-
sħab soċjali;

 li titqajjem kuxjenza dwar il-problemi rilevanti u s-soluzzjonijiet disponibbli fost il-
professjonisti tas-CCS, it-trade unions u rappreżentanti oħra tal-ħaddiema, u l-
awtoritajiet rilevanti tal-Istati Membri.

Il-Kummissjoni għandha tirrapporta kull sentejn lill-Parlament Ewropew u lill-Kunsill dwar l-
analiżi tagħha tas-sitwazzjoni tal-artisti u professjonisti oħra tas-CCS fl-Unjoni, dwar żviluppi 
rilevanti u dwar l-implimentazzjoni tad-Deċiżjonijiet.

ANNESS: LISTA TA’ ENTITAJIET JEW PERSUNI
LI R-RAPPORTEURS IRĊEVEW KONTRIBUT MINGĦANDHOM

Il-lista li ġejja hija mfassla fuq bażi purament volontarja taħt ir-responsabbiltà esklussiva tar-
rapporteur. Ir-rapporteur irċieva kontribut mill-entitajiet jew persuni li ġejjin fit-tħejjija tal-
abbozz ta’ rapport, sal-adozzjoni tiegħu fil-kumitat:

Entità u/jew persuna
European Composer and Songwriter Alliance (ECSA)
Culture Action Europe
PEARLE* Live Performance Europe
International Federation of Actors (FIA)
International Federation of Musicians (FIM)
UNI-MEI International Arts and Entertainment Alliance
The European Authors’ Societies (GESAC)
International Federation of the Phonographic Industry (IFPI)


